
					এই পাতাটির মুদ্রণ সংশোধন করা প্রয়োজন। 
S o ভারতে অলিকসন্দর ।
সমরনিপুন সৈন্যবল প্রস্তুত করিলেন, তিনি তাহার স্ত্রী ও পুত্র প্রেরিত ঘাতকের হস্তে ৪৫ বৎসর বয়ঃক্রমে অকালে--ডিমনথিনিসের “পেলার বর্বর”—মানবলীলা সম্বরণ করেন ।
ফিলিপ মরিয়া গেলেন বটে, কিন্তু অলিকসন্দরের জন্য ( ১ ) শক্তিশালী সেনা প্রস্তুত—(২) সামুদ্রিক বন্দর অর্জন এবং ( ও ) পারস্যের বিরুদ্ধে গ্রীসের সমস্ত শক্তিকে একত্র করিয়া দিলেন ।
ফিলিপের মৃত্যুর সময়, অলিকসন্দর বিংশতি বৎসর বয়ঃক্রমে পদার্পণ করেন। অলিকন্দসর গ্রীক-রাজ এপিবোতের কন্য। অলিমফিয়ার গর্ভে জন্মগ্রহণ করেন । ফিলিপের সহিত অলিমফিয়ার যৌবনের প্রারম্ভে প্রণয় হইয়াছিল,কালে এই প্রণয় পরিণয়ে পরিণত হয়। অলিকসন্দরের জননী অদ্ভুত প্রকৃতির লোক ছিলেন। তিনি বড় বড় সাপ লইয়া খেলা করিতেন, শয়নকালেও তাহার পাশ্বে সাপ শয়ন করিয়া থাকিত । ইহা ব্যতীত তিনি বড়ই কোপন স্বভাব ছিলেন, সেকালের অনেকের ধারণ মিশ্রদেশের জনৈক ফলিত জ্যোতিষীর ঔরসে অলিকসন্দরের জন্ম হয়। এই সকল কারণেই হউক, অথবা তাহার চরিত্রগত দোষের জন্যই হউক, ফিলিপ তাহাকে দেখিতে পারিতেন না, তাহার সঙ্গ পরিত্যাগ করিয়াছিলেন, এবং অলিকসন্দরকে সভামধ্যে জারজ বলিতেও লজ্জিত হইতেন না। অলিকসন্দরের জন্ম সম্বন্ধে এরূপ কথিত হয় যে অলিমফিয়া স্বপ্নে দেখিয়াছিলেন, তাহার উদরের উপর বজ্ৰ পতিত হইয়া চতুর্দিকে বহুদূর পর্যন্ত স্থান দগ্ধ করিয়া অন্তৰ্হত হয়—ফিলিপও স্বপ্ন দেখেন যেন তিনি অলিমফিয়ার গর্ভ সিংহ অঙ্কিত সিলমোহর দ্বারা চিহ্ণিত করিয়াছেন।

		 এই পাতা শেষ সম্পাদিত হয়েছে ১১:৪০টার সময়, ৩১ জুলাই ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

